
Mª DOMINGA BRION SANMIGUEL, Concelleira-portavoz do grupo Municipal do BLOQUE NACIONALISTA GALEGO (BNG), neste Concello, presenta a seguinte moción ante a Corporación Municipal en relación coa EDAR de Ribeira que se pretende ubicar en Aguiño. 

EXPLOSICIÓN DE MOTIVOS:

A Consellería de Medio Ambiente ven de facer público o anteproxecto para a instalación da estación depuradora de augas residuais de Ribeira (EDAR) que, a proposta do Grupo de Goberno Municipal (según acordo acadado con data 9-02-06), se pretende ubicar en Aguiño, concretamente en Pinisqueira. O descoñecemento desta información por parte do vecindario e do resto dos Grupos Municipais, polo menos do BNG, impediu a oportunidade de participación veciñal que un proxecto desta envergadura require.

Unha vez que o anteproxecto se somete a exposición pública, a cidadanía de Aguiño manifesta o seu profundo malestar e preocupación promovendo a recollida de sinaturas e reunións informativas das que se derivou a presentación de máis de 700 alegacións veciñais ademais das presadas polo Grupo Municipal do BNG e do propio Concello aínda que, neste caso, só solicitando un cambio da ubicación que inicialmente propuxera o Grupo de Goberno Municipal.

Considerando fundamental abordar o saneamento integral do noso Concello, débese valorar tamén que o xeito de levalo a cabo non debe hipotecar o futuro do noso patrimonio natural, económico e social. Pensamos que decisións non acaídas tomadas ata o momento non deben impedir avanzar nun acordo que supoña acadar o obxectivo fundamental (o saneamento integral) da maneira máis sostible e consensuada posible.

Por todo isto o Grupo Municipal do BNG solicita o apoio da Corporación Municipal para a adopción do seguinte,  

ACORDO:

1. Que o proxecto da EDAR de Ribeira se someta aos trámites de Avaliación de Impacto Ambiental e de Avaliación Estratéxica da Sostibilidade.
2. Que se solicite da Xunta de Galiza unha depuradora específica para o polígono industrial de Xarás.
3. Que, en todo caso, o emisario se prolongue ata augas profundas, a máis de 40 metros de profundidade, onde se asegure o mínimo impacto e unha rápida dilución e difusión no medio receptor.
4. Que o incremento na intensidade de uso do espazo destinado á planta depuradora vaia acompañado das preceptivas medidas compensatorias. 

Ribeira, 20 de xullo de  2007

Asdo.: Mª Dominga Brión Sanmiguel 

